
Samatha Fox var dreymurin 
hjá mongum ungum manni 
í 80’unum, songkvinnan og 
modellin við so ómetaliga 
stór um gávum, prýddi vegg-
in hjá unglingum í øllum 
vest ur heiminum og ikki 
minst í Føroyum. Alt meðan 
løg sum Touch Me, Naughty 
Girls (Need Love Too), 
Nothing's Gonna Stop Me 
Now, I Wanna Have Some 
Fun, I Only Wanna Be with 
You og onnur drønaðu upp 
eftir topplistunum kring 
heim in. Tað fyrstnevnda lá 
ovast á topplistunum í 17 
ymisk um londum.

Samantha Fox sam starv-

aði á fleiri útgávum við hitt-
makararnar Stock/Aitken/
Waterman, ið stóðu hand an 
fleiri av allar størstu popp-
nøvn unum í 80’unum. Hetta 
sam starv ið riggaði væl, og 
gjør di Samanthu Fox til eina 
stjørnu á pallinum. 

Tað er eingin ivi um, at 
henn ara útsjónd spældi inn í, 
at hon gjørdist so kend, men 
tað skerst heldur ikki burtur, 
at hennara sangir vóru góð 
poppløg, ið fangaðu og sum 
enn tann dag í dag eru frá-
líkt soundtrack til eina popp-
veitslu. 

Samantha var ov lág á 
vøkstri til at gerast sið bund-

in model, men innan tað 
bretar kalla glamour model 
arbeiðið var hon ein av 
teimum størstu, ið hava ver-
ið. Hetta kom eisini til sjónd-
ar, tá The Sun í 2008 valdi 
hana til bestu síðu 3 gentu 
nakran tíð. 

Samantha Fox endur út-
gav í 2009 sínar fløgur, og 
í des ember sama ár, kom 
henn ara greatest hits fløga. 
Í løtu ni ferðast hon við sín-
um stóra hittskatti og spælir 
á eitt nú festivalum. Nú kem-
ur hon til Føroyar og verð ur 
at hoyra á Voxbotn, leyg ar-
dagin 27. juni.

Nýggja sølubúðin verður í 
bygninginum hjá Stanley 
við Svartheygg 2 við Norð-
skála og letur upp miku-
dagin 20. mai kl. 13.00.

Hesum boðar Rús-
drekka sølan frá í tíð inda-
skrivi í dag. Síðan 1993 he v-
ur Rúsdrekkasøla Landsins 
havt seks sølubúðir. Tær 
eru á Drelnesi, Sandi, í 
Miðvági, Havn, Saltang ará 
og Klaksvík. Sølu búð in við 
Norðskála fer at bøta mun-
andi um at komu møgu leik-
ar nir í Sundalagnum.

Rúsdrekkasøla Landsins 
varð stovnað í 1992, og 
enda málið við stovninum 
var m.a., at hann skuldi 
veita viðskiftafólkunum so 
góða tænastu og dygd sum 
gjør ligt, samstundis sum 
nøgd irnar av seldum rús-
drekka ikki skuldu økjast.

Rúsdrekkasølan hevur 
síðan stovnanina livað upp 
til endamálið og ger tað 
áhald andi. Bara frá 2008 
til 2014 minkaði sølan av 
rein um alkolholi munandi. 
Í 2008 vórðu seldir 215.441 
litr ar av reinum alkoholi. 
Í 2014 vórðu seldir 204.957 
litrar.

Gongdin vísir eisini, at 
sølan av brennivíni minkar 
støðugt, meðan sølan av 
víni veksur. Viðskiftafólk 

eru sera tilvitað um dygd, 
og í sølubúðunum vegleiða 
út búgv in starvsfólk í sam-
bandi við keyp á so fyri-
kom andi og upplýstan hátt 
sum gjørligt.

Í sambandi við upp lat-
ingina við Norðskála hev-
ur Rúsdrekkasøla Land-
sins latið gera ein fald ara 
við upplýsingum um 
grundarlagið og virk sem ið 
hjá stovninum. Í fald ara-
num verður m.a. endur-
givið úr eini Gallup-kann-
ing um stovnin.

 Viðskiftafólk vórðu m.a. 
spurd, hvussu nøgd tey eru 
við tænastuna. 24 prosent 
vóru sera væl nøgd og 62 
pro sent væl nøgd. Trý pro-
sent vóru ónøgd. Spurt 
varð eisini um úrvalið. 17 
pro sent vóru sera væl nøgd 
og 65 prosent væl nøgd. 
Átta prosent vóru ónøgd.

Rúsdrekkasøla Landsins 
virk ar áhaldandi fyri at 
menna tænastuna og vøru-
úr valið, tó altíð við høvuðs-
enda málinum um at tálma 
nýtsluni í huga. Sølubúðin 
við Norðskála skal menna 
tænastuna í einum øki, har 
atkomumøguleikarnir hava 
verið óhøgligir.

Nýggi faldarin um 
stovn in fæst í sølu búð-
unum í næstu viku.

Enska songkvinnan Samantha Fox verður 
millum nøvnini, ið skulu gera Voxbotn til kanska 
størstu dansiveitslu nakrantíð í Føroyum

Fyri fyrstu ferð í 22 ár letur 
Rúsdrekkasøla Landsins 
upp nýggja sølubúð

Samantha Fox á 
Voxbotn 2015

Rúsan letur 
deild upp við 
Norðskála

Mikudagin 13. mai verður 
ski p að fyri serligum før-
oysk um kvøldi á Jyderup 
Høj skole, har røtt verður 
um Føroyar og føroyska 
ment an.

Alt hetta hevur sínar 
røt ur í áhuganum fyri før-
oyskari mentan og í før-
oyska skapandi mentan ar-
lívi num.

Endamálið er at seta 
vink ulin á, hvat onnur kun-
nu læra av hesum ar beið-
num.

Skráin
Sjónvarpsverturin, Anders 
Lund Madsen fer at greiða 

frá síni tíð sum føroyskur 
seyða maður.

Konsert við føroysku 
elektro  popp  tón leikar innu-
ni Franka.

Konsert við føroyska 
guitar isti num, sangaranum 
og sangskrivaranum Stan-
ley Samuelsen

Borðreitt verður við før-
oyskum lambskjøti, sum 
er tilreitt yvir báli, turrum 
fiski og øðrum serligum 
før oysk um rættum.

Jyderup Højskole er 
ein lítil mentanarháskúli 
í vøkrum umhvørvi – bert 
ein tíma koyring úr Keyp-
manna havn.

Kristina við 
nýggjum kyk-
mynda lagið

Kristina Bærendsen 
gav herfyri út fløguna 
Nothing’s Here to 
Stay, og nú er fyrsta 
kykmyndalagið klárt. 
Johnson City, ið eisini 
var fyrsta staklagið 
av fløguni, er lagt 
út, samstundis sum 
Kristina letur upp sína 
nýggju heimasíðu.
Kykmyndalagið er 
tikið upp í Nashville, 
tá Kristina Bærendsen 
var har yviri og tók upp 
sangin til nýggju fløguna 
í fjør summar. Tað er 
Friisframe, ið hevur 
framleitt og upptikið.
Kristina Bærendsen 
er virkin bæði heima 
og úti. Í Føroyum 
spælir hon heilt nógv, 
men konsertferðirnar 
ganga eisini javnan 
út um klettarnar. Tí er 
nýggja heimasíðan hjá 
Kristinu Bærendsen 
eisini tøk á bæði 
donskum og enskum.
Á heimasíðuni ber 
til at síggja nýggja 
kykmyndalagið og aðrar 
framførslur hjá henni. 
Eisini kann man hoyra 
tónleik umvegis Spotify. 
Nýggja heimasíðan, www.
kristina.fo, er gjørd í 
samstarvi við Nudlavirkið.

Talentlega fyri 
ung filmsfólk

- Hugs kotið aftanfyri 
er at skapa føroyskar 
søg  ur, fortaldar av 
norður-euro peisk-
um films skapar um í 
samstarvi við føroyskar 
framleiðarar, sigur 
Morten Kaplers, sum 
er leiðari á Aarhus 
Filmsværksted.
- Tey ungu, sum koma 
úr Føroyum, Svøríki, 
Norra, Týsklandi, 
Danmark og Írlandi, 
skulu samstarva um at 
gera seks dokumentar-
filmar, sum snúgva 
seg um Føroyar ella 
ganga fyri seg her.
Upp á henda mátan 
er ætlanin, at ungu 
filmsfólkini kunnu fáa 
eitt altjóða fakligt 
netverk og skapa 
ítøkiligt samstarv 
millum framleiðarar 
og leikstjórar í 
Norður-Europa.

VÁRKONSERT Í SANDAVÁGI Í kvøld klokkan 19 fer Vágakórið at hava 
konsert í Pakkhúsinum úti á Gjógv í Sandavági. Vágakórið fer Kristi 
himmalferðardag til Noregs á sangferð, og í hesum sambandi hevur 
kórið vant eina skrá við kendum og minni kendum, føroyskum sangum. 
Tað er Gudmund Mortensen, sum er kórleiðari hjá Vágakórinum.

Stórt føroyskt kvøld 
á háskúla í Jyderup


